
Сеулдің Ханган саябағында орналасқан 
этноауылда мәртебелі меймандарға қазақ 
халқының тарихы мен салт-дәстүрі, 
ұлттық сәндік-қолданбалы өнері, ән-күйі 
мен мәдени жәдігерлердің заманауи 
үлгілері таныстырылды.

Қасым-Жомарт Тоқаев пен Чо Чжон 
Шик киіз үйді аралап көріп, қазақ 
халқының бірегей мұралары айшықталған 
«Жеті қазына» голографиялық инсталля-
циясын тамашалады. Этноауылда қазақ 
шеберлерінің қолынан шыққан дәстүрлі 
зергерлік бұйымдар, ұлттық киімдер 
мен киізден жасалған заттар көрмеге 
қойылған. Меймандарға домбыра, дауыл-
паз, жетіген секілді ұлттық аспаптардың 
сүйемелдеуімен орындалған музыкалық 
бағдарлама ұсынылды.

«Бірлік» би ансамблі мен Қазақстан 
Республикасы академиялық корей 
театры балет труппасының бірлескен 
қойылымдары көрермен көңілінен шықты. 
«Достық» хореографиялық композиция-
сы қос халық арасындағы бірлікті, өзара 
құрмет пен тығыз байланысты паш етті.

Қасым-Жомарт Тоқаев пен Чо Чжон 
Шикке садақ ату өнері мен садақшылардың 
шеберлігі көрсетілді. Диджитал-киіз 
үйде дәстүрлі қазақ баспанасының 
заманға сай түрленген көрінісі ұсынылды.  
Панорамалы LED-экран арқылы мей-
мандар екі ел халықтарының достығына, 
Қазақстандағы корей этносының 
тарихы мен мәдениетіне, қазіргі тұрмыс-
тіршілігіне қатысты бейнеконтентті 
тамашалады.

Этноауыл көрінісі қазақ-корей қарым-
қатынасының нығайып келе жатқанын 
және екі ел ықпалдастығындағы мәдени-
гуманитарлық байланыстың айрықша 
рөлге ие екенін айғақтады.

Ханган саябағында аспанға дрондар 

көтеріліп, екі елдің мемлекеттік туларын 
бейнеледі, сондай-ақ «Қазақстан мен Ко-
рея – жарқын келешек жолында» жазуы 
әдіптелген дирижабль ұшырылды.

Қасым-Жомарт Тоқаев «Орталық 
Азия – Корея Республикасы» бірінші 
бизнес-саммитіне қатысушыларға 
ілтипат білдіріп, Қазақстан Корея 
Республикасының Орталық Азия 
елдерімен экономикалық байланысты 
жан-жақты дамыту ниетін жоғары 
бағалайтынын атап өтті.

– Әлемдегі геосаяси шиеленіс 
жаһандық сауда мен экономикалық 
тұрақтылыққа бұрын-соңды болмаған 
қатер төндіріп тұр. Бұл жағдайда 
мемлекеттер арасындағы өзара 
түсіністік пен сенім табысты әрі 
ұзақмерзімді бизнес-серіктестіктің 
маңызды факторларының біріне ай-
налады. Онсыз елдеріміз арасындағы 
сан салалы қарым-қатынас нәтижелі 
дамуы мүмкін емес. Бұл Қазақстанға 
да қатысты. Біз Корея Республика-
сымен ықпалдастықты ілгерілетуге 
бейілміз. Мемлекетіңізге, оның 
байырғы дәстүрлері мен мәдениетіне 
зор құрметпен қараймыз. Орталық 
Азияда табиғи ресурстардың мол қоры 
бар. Жаңа ғана Корея Республикасының 
Президенті Ли Чжэ Мёң мырза айтып 
өткендей, аймақта тұтыну нарығы 
ұлғайып, халық саны артып келеді, – 
деді Мемлекет басшысы.

Қазақстан Президенті өткен жылы 
аймақтағы елдердің ішкі жалпы 
өнімінің жиынтық көлемі 550 миллиард 
долларлық межеге жуықтап, өсім 6 пай-
ыздан асқанын жеткізді. Бұл – әлемдегі 
орташа көрсеткіштен екі еседей жоғары.

* Бәрекелді!

Маңдайша орналастыру Маңдайша орналастыру 
талаптарыталаптары

Құлсары қаласында кәсіпкерлік нысандар мен ұйымдар 
өз қызметін бастамас бұрын маңдайша орналастыруға 
қойылатын заң талаптарына назар аударуы қажет.

Екпе – сенімді қорғанЕкпе – сенімді қорған
Адам денсаулығын сақтауда екпенің орны ерекше. 
Екпе жұқпалы аурулардың алдын алудың ең тиімді әрі 
қауіпсіз жолы. Ол ағзаның иммунитетін күшейтіп, қауіпті 
инфекцияларға қарсы қорғаныс қалыптастырады. 

МЕРЕЙДІ  МЕРЕЙДІ  
АРТТЫРҒАНАРТТЫРҒАН тартутарту
Құлсары қаласының 

25 жылдығына орай 
тұрғындардың әлеуметтік 
жағдайын жақсарту және 
қаланың санитарлық 
тазалығын қамтамасыз ету-
ге бағытталған бірқатар 
маңызды іс-шара жүзеге 
асырылды. Мерейтой 
қарсаңында кезекте 
тұрған отбасыларға жаңа 
баспаналардың кілті табы-
сталып, «Жылыой Тазалық» 
мекемесіне жаңа арнаулы 
коммуналдық техникалар 
берілді. 

Салтанатты шараға аудан әкімі 
Жұмабек Қаражанов қатысып, жаңа 
баспанаға ие болған отбасыларды 
құттықтады. Көптен күткен баспана-
ларына қол жеткізген тұрғындарға 
үй кілттерін табыстаған аудан әкімі 
тұрғындарды тұрғын үймен қамту 
әкімдік тарапынан жүйелі түрде 
жүзеге асырылып келе жатқан негізгі 
бағыттардың бірі екенін атап өтті. Со-
нымен қатар Елорда күні қарсаңында 
қаламыздың 31 тұрғынына жаңа 
баспананың кілті табысталған еді.

Тұрғындарды баспанамен қамту 
– жергілікті атқарушы органның 
басты міндеттерінің бірі. Мерейтой 
аясында коммуналдық саладағы 
материалдық-техникалық базаны 
жаңарту жұмыстары да жүзеге асырыл-
ды. Қаланың санитарлық тазалығы мен 
абаттандырылуын қамтамасыз ететін 
«Жылыой Тазалық» мекемесіне 9 жаңа 
арнаулы техника табысталды. Жалпы 
құны 324 миллион теңгені құрайтын тех-

никалар «Таза Қазақстан» жалпыұлттық 
экологиялық бағдарламасы аясында 
«Өнеркәсіпті дамыту қоры» мен 
«Жасыл Даму» АҚ қолдауымен ли-
зинг және кредиттік қаржыландыру 
арқылы сатып алынған. Жаңа 
техникалардың қолданысқа берілуі 
тұрмыстық қалдықтарды уақытылы 
жинау және шығару, көшелерді 
санитарлық тазалау, абаттандыру 
жұмыстарын жүргізу бағытындағы 
коммуналдық қызметтің мүмкіндігін 

арттырады. Сонымен қатар аталған жо-
баны іске асыруға қолдау көрсеткені 
үшін «Жасыл Даму» АҚ басшысы 
Е.Сәрсенбай аудан әкімінің Алғыс 
хатымен марапатталды. Аталған 
жұмыс Мемлекет басшысының 
тапсырмаларын орындау және 
«Таза Қазақстан» жалпыұлттық 
экологиялық бағдарламасын іске 
асыру аясында жүзеге асырылуда. 

(Жалғасы 2-бетте)


